                Татарстан Республикасы Тәтеш  районы
        “ Тәтеш татар урта  гомуми белем бирү мәктәбе”    
 
 
           “ Әфганстан – йөрәк ярам...”
       ( Әфганстанда һәлак булган 
                                            егетләребезгә багышланган кичә)
 
 
 
                                                  Әзерләде һәм үткәрде:
                                                татар теле һәм әдәбияты
                                             укытучысы М.М.Әхмәтҗанова.
 
                                        2015 нче ел.
     Укытучы:    

Таулар биек, таулар биек,
Таулар биек Кабулда.
Таулар биек, баскычлар юк
Сагынганда карарга.
   Кайларга гына ташламый адәм баласын язмыш. Язмыш кешеләрне мәңгелек боз каплаган якка да, беркайчан кыш булмыйча, мәңге яшеллеккә күмелгән илләргә дә, иреннәр кибеп ярылырлык, ми кайнарлык кызу җирләргә дә илтеп ташлый. 
  Хөрмәтле укучылар, укытучылар, килгән кунаклар! Бүген безнең кичәбез ерак Әфганстан иле, анда хезмәт иткән якташларыбыз. Туган якларына кайта алмыйча Әфган җирендә ятып калган ватандашларыбыз ерак Әфганнан табутларда кайткан егетләребез хакында булачак. 
   Гөлназ.
- Әфганстан! Тау-таш иле Әфганстан! 1978 елның 5 сентябрендә Советлар Союзы карары нигезендә Әфганстан территориясенә чикләнгән күләмдә гаскәрләр кертелде. Рәсми белдерүләр күрсәткәнчә, бу Берләшкән милләтләр Оешмасы Уставы һәм тиешле халыкара хокукый документлар нигезендә эшләнде.
   Совет сугышчыларына мөрәҗәгатьтә болай диелгән:
“Совет хөкүмәте карары, Әфганстан хөкүмәте үтенече һәм дуслык, хезмәттәшлек, үзара татулык турындагы совет-әфган килешүе нигезендә син чикләнгән күләмдәге совет гаскәрләре составында Әфганстан территориясендә булып, безгә дустанә мөнәсәбәттәге ил халкына интернациональ ярдәм күрсәтәсең, безнең көньяк чикләребезнең куркынычсызлыгын тәэмин итәсең.”
Укытучы.    Еллар узган саен, канлы вакыйгалар ерагая, истәлекләр тоныклана барса да, әле һаман да “Әфганстан» сүзе   җаннарын тетрәндерә
                      Видео “Афган”  
Укытучы.    1979 елның 25 декабреннән алып 1989 елның 15 февраленә кадәр Әфганстан җирендә 620000 совет хәрбиләре интернациональ бурычларын үтәүдә катнашкан. Россия буенча 13833 кеше һәлак булган, 49985 кеше яраланган, 312 кеше хәбәрсез югалганнар, 18 кеше читтә калганнар.
  Безнең республика территориясеннән чакырылган 9 меңнән артык солдат һәм офицер әфган җирендәге сугыш хәрәкәтләрендә катнашты.Аларның батырлыгы һәм каһарманлыгы бүләкләргә лаек булды.250 сугышчы төрле орденнар ,1415 кеше медальләр белән бүләкләнде. 
   Хәзерге көндә Татарстанда 9,5 меңнән артык әфганчы яши , шуларның 675 се офицер һәм прапорщиклар , 8777 се – солдат һәм сержантлар , 120 дән артык үз иреге белән киткән – эшче һәм хезмәткәр.
   Ниһаять, 1989 нчы елның 15 нче февралендә безнең гаскәрләр Әфганстан терреториясеннән чыгарылды.
      Бу вакыйгалардан соң инде ике дистәдән артык вакыт үтеп китте.Әлеге вакыт эчендә бик күп үзгәрешләр булды .Хәрби хәрәкәтләргә бәя бирү, аларга теге яки бу яклап якын килү нык үзгәрде . Әфганстанның эчке эшләренә тыкшынуның кулай булу – булмавына да шөбһә белдерелде . Әйе , боларның барысы да шулай.Ләкин 9 ел буе дәвам иткән сугыш нәтиҗәсендә һәлак булган , яралардан , контузия , җәрәхәтләрдән . авырулардан үлгән ; хәбәрсез югалган 14,5 меңнән артык Совет Армиясе сугышчысы һәм хезмәткәренең исемнәре беркайчан да җуелмас.
    Шулар арасында Татарстанда туып үскәнһәм яшәгән 296 кеше . сугыштан соң яралардан үлгән яисә психик кичерешләрне күтәрә алмыйча дөньядан киткән 220 кеше бар . Моңа өстәп , 536 кешенең имгәнүе һәм яралануы , 260 кешенең инвалид булып калуын да искәртеп үтәргә кирәк.
   . Бу сугышта безнең  районыбыздан 117  кеше катнашты. ,   5 се һәлак булды.  
   Дәһшәтле Әфган сугышына 5 асыл егетебез һәлак булды.
 Менә алар :
 *  Мусин Хәмит Госман улы .1965 нче елда туган . 1985 нче елның 26 нчы октябрендә һәлак булды . 20 яшьтә.Олы Тормы авылыннан.
* Әхмәтҗанов Шамил хәбир улы .1966 нчы елда туган. 1985 нче елның 21 нче ноябрендә һәлак булды .19 яшендә. Олы Тормы авылыннан.
* Миңгалиев Гомәр Мингази улы .1966 нчы елда туган. 1985 нче елның 10 сентябрендә һәлак булды.19яшендә .  Зур Әтрәч авылыннан.
*Илюшкин Геннадий Леонтьевич . 1953 нче елда туган. 1979 нчы елның 29 нчы декабрендә һәлак булган. 25 яшендә. Тоншерма авылыннан.
* Потапов Андрей Николаевич .1968 нче елда туган . 1987 нче елның 12 нче июлендә һәлак булды . 19 яшендә. Иоково авылыннан . 
    Мусин Хәмит Госман улы турында укучы әзерләгән чыгышны тыңлап үтик.
    Айназ.
- Мусин Хәмит Госман улы . Ул хәрби хезмәтен Төркмәнстанның Теджен шәһәрендә башлап җибәрә. Башта алты ай танк частенда хезмәт итә ,аннан аларны Әфганстанга күчерәләр .Ел ярым вакыт эчендә Хәмит абыйга кырыкка якын хәрби операөиядә катнашырга туры килә. Көчле бәрелешләрнең берсендә Хәмит абый яралана . Ташкент шифаханәсенә озатыла . Анда яралының савыгуына шикләнүчеләр дә була , әмма танкист егет үлемнән көчлерәк булып чыга. Савыгып чыккач ,  л яңадан Әфганстанга , хезмәттәшләре янына китә. Соңгы задание - Герат операциясе –демобилизация турында боерык чыкканнан соң була. Хезмәттәшләре Хәмит абыйны бу операциядә катнашмаска үгетләп карыйлар , әмма егетнең сүзе нык була :
- Бурычымны ахыргача үтисем килә.Туган авылыма куркак түгел, батыр булып кайтасым килә!
   Бу операциядә Хәмит абыйларга Герат провинциясендә урнашкан элеваторны саклап калу бурычы йөкләнә . Көрәш берничә сәгать буе дәвам итә . Дошман  элеваторны шартлатуга ирешә алмый.  Сугышның соңгы минутлары якынлаша. Тик шул вакыт Хәмит абый идарә итә торган танк минага эләгә . Танкның чылбыры өзелә. Экипажга керешә. Шул чак дошман снайперы өч солдатның гомерен өзә. Ул көнне полк үзенең күп каһарманнарын югалта.  Бу 1985 нче елның 26 нчы октябре була. 
     Укытучы.
- Тиздән балам , бәгырь җимешем кайта , дип көткән ата-анага табут белән кара кайгы кайта. Ата –ана , туган –тумачаны гына түгел , бу авыр хәбәр бөтен авыл халкын тетрәндерә . Ничек инде ул?! Нигә алай булды соң әле ?! Ни өчен язмыш шулай рәхимсез?! Йөрәк моның белән берничек тә килешә алмый.
   Хушлашу . Җирләү . Бу хакта сөйләве бик авыр. Ә ата –ана өчен моның ничек авыр булуын үзләре генә белгәннәрдер . 
    Хәмитнең әнисе Хадиябану апаның күңелендәге хисләре бәет булып ургыла.
                               (  Гөлназ бәет укый.)
     Мусин Хәмит турында апасы Дилбәр истәлекләре.
Укытучы.

   “Исәнмесез “,- дисәм , кулым җитми ,
   Чөнки ерак безнең аралар.
   Сезнең хәлне белеп кайту өчен ,
   Минем хатлар өйгә кайталар .
        Табигатьнең матур көннәрендә 
        Тәрәзәмне ачып җибәрәм .
        Иртән искән таң җилләре аша
        Сезгә кайнар сәлам җибәрәм.

- Бу юллар ӘДР да хезмәт иткән икенче авылдаш егетебез Әхмәтҗанов Шамилның хатыннан. 
     Алмаз.
- Әхмәтҗанов Шамил Хәбир улы 1966 нчы елның 5 нче октябрендә туа. Олы Тормы сигезьеелык мәктәбен тәмамлаганнан соң Олы Шәмәк мәктәбендә укый . Җәйге каникул вакытларында комбайн ярдәмчесе , ә армиягә китәсе елны үзе комбайнчы булып эшли. Ул елны игенне генә түгел , шикәр чөгендерен дә алырга булыша Шамил. 
    Кораллы Көчләргә Тәтеш РХК тарафыннан 26.10 84 тә алына. Чик  буе гаскәрләренең мотоманевр минометчысы булып хезмәт итә . Хезмәт итү дәверендә ефрейтор дәрәҗәсенә ирешә. Соңрак хезмәтен Әфганстан республикасында дәвам итә. Берничә тапкыр сугышчан операцияләрдә катнаша . Турыдан – туры аның катнашында дошманның берничә ут ноктасы юк ителә . 1985 нче елның 21 нче ноябрендә  каты сугыш барышында алар блиндажына бомба эләгә. Шамил башына яралана. Үлү таныклыгында яралану нәтиҗәсендә башына кан сауган диелгән.   Батырлыгы һәм кыюлыгы өчен Кызыл йолдыз ордены белән бүләкләнә.
   Укытучы.
· Әле Хәмитне җирләгәнгә бер айда да үтмәгән иде. Инде менә авылга икенче табут кайтты. Бу юлы кара кайгы Шамилләр гаиләсенә аяк атлады , йөрәкләргә тирән яра уйды.
              ( Сүз Шамилнең апасы Маһинурга бирелә).
                  Видео “Я ухожу”
   Укытучы.
        -   Мин зиратка керәм , 
           Алда каберлекләр...
          Берәү,икәү, өчәү ...егерме...
          Тукта ,Кызыл Йолдыз куелганы 
          Солдат каберлеге түгелме?
          Яшь агачлар үсә өстендә ,                                                                      
           Ак чәчәкле венок куелган .
            Ә исеме , җуелмаслык итеп , 
           Мәрмәр ташка тирән уелган

. Укытучы.
- Бүгенге кичәбез Әфганстанда хезмәт иткән , хезмәт иткәндә һәлак булган сугышчы – интернационалистларның мәңгелек истәлегенә багышланды. 
   Ватанның тугырылыклы уллары буларак үзләренең хәрби бурычларын ахыргача үтәгән һәм шәһит киткәннәрне һәрчак истә тоту – исәннәрнең вөҗдан эше.
     Йомгаклап “Хәтер” китабыннан мондый юлларны китерәсе килә :

Лейсан.
      “Мнения о той войне никогда не станут одинаковыми. Как не может быть одинаковых представлений о справедливости, о разуме, о том, что такое Долг, тем более интернациональный. У того, кто оценивает войну с точки зрения истории и у участника событий не может быть одинаковой точки зрения. Правда у каждого своя. И на заданные в стихах вопросы ответы у каждого разные.
        Были ли достигнуты цели наших воин за социализм в странах мира и в своей стране? Оправданы ли жертвы нашего народа? Где грань между освободителем и захватчиком?
        Время рассудит- кто прав.
        Нельзя только путать несовместимые вещи- оценку войны, как бессмысленного пути решения глобальных проблем, и святость Памяти о тех, кто погибал действительно с честью выполняя свой Долг. Даже если понимание о Долге оказалось ошибочным…”

Альмир чыгышы.
Укытучы. Укучылар бүгенге кичәнең тагын бер максаты: Әфган сугышында һзлак булган һәм әлеге сугышта катнашканнар турында мәгълүмат туплау, эзләнү-тикшеренү эше  алып бару.
      Видео “Мы уходим”

Укытучы. 

Солдат сугышны үзе сайламый. Ул бары тик, биргән антына, хәрби бурычына тугры калып, югарыдан бирелгән приказны гына ути. Сугыш кырында ятып калган якташларыбыз мәңге 18-20 яшьлек булын калдылар. Аларның батырлыгы кешеләр күңелендә онытылмас.

Хөрмәтле кунаклар, укучылар! Җир йөзендә сугышлар кабатланмасын иде. Чөнки ул кайгы, үлем, хәсрәт дәрьясен алып килә. Кеше бу дөньяга иҗат итү, җирне матурайту өчен яратылган. Күгебез һәрвакыт аяз, йөзебез көләч, киләчәгебез тыныч булсын!

